
Гэтымі днямі на першым 
плане апынулася асоба, 
якая звычайна дзейнічае 
збольшага ў кулуарах, — 
міністр замежных спраў 
Сяргей Мартынаў. Ме-
навіта ён імкнецца пры 
дапамозе палітычнага 
шантажу схіліць Еўрасаюз 
да кампрамісу на ўмовах 
афіцыйнага Мінска.

НЕ ПРОСТА ДУЛЯ
Захад  раз’юшаны:  замест 

абяцанай  лібералізацыі  ён 
атрымаў  ад  беларускіх  улад 
не проста дулю, а маштабныя 
рэпрэсіі.  Апраўдаць  іх  прак
тычна  немагчыма,  але  ста
новішча  абавязвае  Мартына
ва  даводзіць  афіцыйны  пункт 
гледжання  незалежна  ад  сту
пені яго абсурднасці.

Міністр  замежных  спраў 
Беларусі пачаў свае ваяжы па 
Еўропе  адразу  пасля  Новага 
года. Першым пунктам на шля
ху Мартынава стаў Рым, дзе ён 
тлумачыў сітуацыю свайму іта
льянскаму калегу. Выбар гэты 
быў  невыпадковы.  З  аднаго 
боку, Італія — досыць уплыво
вая краіна ў ЕС, з іншага — яе 
кіраўнік  Сільвіа  Берлусконі 
прыхільна  ставіўся  да  Аляк
сандра  Лукашэнкі.  Таму,  каб 
пазбегнуць  санкцый  з  боку 
Еўрасаюза, пажадана мець гэ
тую дзяржаву на сваім баку.

Але  выглядае,  што  Лука
шэнка  перабольшваў  сімпа
тыі  Берлусконі  да  сябе,  бо, 
нягледзячы  на  ўсе  спробы 
Мартынава, на мінулым тыдні 
Італія  заявіла,  што  не  будзе 
блакіраваць  санкцыі  супраць 

афіцыйнага Мінска.
Потым былі таксама беспас

пяховыя  перамовы  кіраўні
ка  беларускай  знешнепалі
тычнай  установы  у  Бруселі  і 
Хельсінках.  І  тады  Мартынаў 
паспрабаваў  перайсці  ў  на
ступленне.

«Калі  Польшча  вырашыць 
не  пускаць  на  сваю  тэрыто
рыю  прадстаўнікоў  беларус
кіх  улад,  то  Беларусь  адкажа 
ўзаемнасцю», — заявіў міністр 
на  сустрэчы  з  журналістамі. 
Але  ж  у  дадзеным  выпадку 
гутарка  ідзе  не  пра  нейкія 
спецыяльныя  крокі  з  боку 
Варшавы.  Калі  становішча  не 
зменіцца, санкцыі 31 студзеня, 
хутчэй  за  ўсё,  увядзе  Еўраса
юз.  Ці  здольная  Беларусь  на
палохаць  ЕС  “узаемнасцю”? 
Моцна сумняваюся.

У  размове  з  інтэрнэтвы

даннем  Euobserver  Марты
наў  заклікаў  “не  прыціскаць” 
сітуацыю.  Маўляў,  беларускі 
ўрад  актыўна  працаваў  дзеля 
аднаўлення  адносін  з  Еўраса
юзам,  і  цяпер  не  варта  выкід
ваць у сметніцу ўсе дасягнен
ні ў гэтым кірунку. Але ж гэта 
робіць  менавіта  Мінск,  зд
зекваючыся  з  элементарных 
норм дэмакратыі.

Галоўным хітом сярод пуб
лічных заяў Мартынава можна 
лічыць наступнае выказванне, 
якое  тычыцца  магчымасці 
кіраўніка  Беларусі  вызваліць 
арыштаваных  па  справе  аб 
“масавых беспарадках”:

—  Вы  можаце  мне  верыць 
ці не верыць, але прэзідэнт Лу
кашэнка не робіць такіх зван
коў праваахоўным органам.

А. ЛУКАШЭНКА 
НАБРАЎ 51,1%?

Як  сведчыць  чарговае 
нацыянальнае  апытанне, 
праведзенае  Незалежным 
інстытутам  сацыяльна
эканамічных  і  палітычных 
даследаванняў  (НІСЭПД)  на
прыканцы  снежня  мінулага 
года,  за  А.Лукашэнку  прага
ласавалі 51,1% усіх апытаных 
(у Мінску — 39,9%, на вёсцы 
—  62,3%),  за  У.Някляева 
—  8,3%,  А.Саннікава  — 
6,1%,  В.Рымашэўскага  — 
3,7%,  Я.Раманчука  —  3,2%, 
А.Міхалевіча  —  2,7%, 
М.Статкевіча  —  1,7%, 
Р.Кастусёва  —  1,6%, 
В.Цярэшчанку — 0,6%, Д.Уса 
— 0,5%. Усе апаненты разам 
узятыя атрымалі 28,4%, суп
раць  усіх  —  5,1%,  не  заха
целі  адказваць  на  гэтае  пы
танне  —  3,8%.  Ад  колькасці 
тых, хто галасаваў, гэта скла
дае  адпаведна  58%,  9,7%, 
7,0%,  4,2%,  3,7%,  3,0%,  1,9%, 
1,8%, 0,7%, 0,6% (усе апанен
ты — 32,6%).

Нагадаем, што 19 сакаві
ка  2006  года  А.Лукашэнка 
атрымаў  (ад  колькасці  тых, 
хто  прагаласаваў)  63,1%, 
а  тры  яго  апаненты  (ук
лючаючы  С.Гайдукевіча) 
—  30,3%.  Такім  чынам, 
А.Лукашэнка  зноў  выйграў 
прэзідэнцкія  выбары  (што 
прадказвалі  і  ўсе  нашы  пе
радвыбарныя апытанні) і, у 
прынцыпе, мог бы абысціся 
без “размеркавання” амаль 
1 350 000 галасоў і масавых 
рэпрэсій.

 МЕРКАВАННЕ

 
СУМЛЕННЕ

Заканчэнне на стар. 5

Пакуль невядома, хто гуляе белыми ў гэтай партыі – А. Лука-
шэнка ці Захад

Апытанне

ЮРЫЙ ЧАВУСАЎ, ПАЛІТОЛАГ: 

“АБ’ЯДНАЕЦЦА,  ТОЛЬКІ  НЕ  Ў  ДЭТАЛЯХ”.
— Пры такіх умовах татальных рэпрэсій  і шалёнага націску 

на ўсе сегменты незалежнага грамадства апазіцыя, безумоўна, 
аб’яднаецца. Пытанні вызвалення палітвязняў і спынення гэта
га  рэпрэсіўнага  накату  стануць  аб’яднаўчым  чыннікам  для  бе
ларускай  палітычнай  апазіцыі.  З  іншага  боку,  палітычныя  сілы, 
што ўваходзяць у кааліцыйныя новыя аб’яднанні, у Раду, усё ж 
такі  ставяць  перад  сабой  розныя  задачы.  І,  як  мне  падаецца, 
нейкае  расслаенне  будзе  мець  месца.  І  нават  калі  фармальна 
гэтая новаствораная Рада захаваецца, усё роўна ўнутры яе бу
дуць розныя падыходы да апазіцыйнай палітыкі. Напрыклад, у 
пытанні наконт санкцый супраць беларускага кіраўніцтва. Ёсць 
радыкальныя  патрабаванні эканамічных санкцый, і ёсць больш 
лагодны падыход, дзе санкцыі павінны выконваць функцыю па
карання тых, хто задзейнічаны ў рэпрэсіях. І вось па гэтай лініі 
разыходжанні відавочныя ўжо сёння. Так што тыя аб’яднаўчыя 
структуры, што зараз створаны, пакуль што не ёсць палітычным 
аб’яднаннем  апазіцыі,  але,  у  прынцыпе,  яны  могуць  стаць  яд
ром такога аб’яднання. Гэта залежыць ад таго, ці здолеюць тыя 
кіраўнікі,  што  займаюцца  ўзгадненнем  пазіцый  у  межах  гэтай 
новастворанай Рады, улічыць памылкі мінулых утварэнняў.

ВІКТАР ІВАШКЕВІЧ, ПРАДСТАЎНІК ГРАМАДСКАЙ КАМ-
ПАНІІ “ЕЎРАПЕЙСКАЯ БЕЛАРУСЬ”: 

“ЯНА  ЎЖО  АБ’ЯДНОЎВАЕЦЦА”.
— Думаю, так. Ну, папершае, яна ўжо аб’ядноўваецца, таму 

што створаная Рада аб’яднанай апазіцыі, якая прыняла сумес
ную заяву, паслала дэлегацыю ў Еўропу, прабіла пэўную пазіцыю 
ў еўрапейцаў адносна сітуацыі ў Беларусі. На днях Рада збірала
ся і вызначыла наступныя напрамкі супольнай працы. Першае 
—  дыпламатычная  дзейнасць,  каб  міжнародная  супольнасць 

ціснула на рэжым з патрабаваннем вызваліць палітвязняў. Дру
гое — інфармацыйная кампанія.

АНДРЭЙ ДЫНЬКО, ЖУРНАЛІСТ:

“ЗДАРОВАЯ  ЧАСТКА  АПАЗІЦЫІ  НЕ  
РАЗ’ЯДНОЎВАЛАСЯ”. 

— Само жыццё  з’яднала беларускую апазіцыю. Мы будзем і 
надалей назіраць сцэнарыі спецслужбаў, скіраваныя на тое, каб 
дзяліць апанентаў дзеючай улады. Але, фігуральна кажучы, зда
ровая частка апазіцыі як была аб’яднана, так і будзе.

ДЗЯНІС МЕЛЬЯНЦОЎ, ПАЛІТОЛАГ, АНАЛІТЫК БЕЛАРУСКА-
ГА ІНСТЫТУТА СТРАТЭГІЧНЫХ ДАСЛЕДАВАННЯЎ: 

“ДЛЯ  АБ’ЯДНАННЯ  НЯМА  ПРЫЧЫН”.
— Думаю, што не. Калі да гэтае пары не аб’ядналася, то, хут

чэй, наадварот, раз’яднаецца пасля тых захадаў, што робіць ула
да: адных змушае даваць пакаянні, другіх саджае і гэтак далей. 
Чаму б ёй было не аб’яднацца ў 1996 годзе ці пасля 2001га? Або 
ў 2006м? Падстаў для аб’яднання, канечне, вельмі шмат. Самая 
простая і рацыянальная з іх — гуртам лепш канцэнтраваць рэ
сурсы, і людскія, і фінансавыя. Натуральна, што калі б апазіцыя 
была аб’яднана, то яна б забірала адзіным кандыдатам свае 30 
ці больш адсоткаў. Гэта было б больш важна, больш моцна. Але 
справа ў тым, што, папершае, у нас ёсць вельмі шмат амбіцый
ных лідараў, якія маюць свае арганізацыі  і свае партыі, якія — 
што там ужо хаваць?! — фінансуюцца з розных крыніц. Адпавед
на для таго, каб яны аб’ядналіся, трэба, каб аб’ядналіся крыніцы 
гэтага фінансавання. Нешта падобнае спрабаваў зрабіць спадар 
Вік, калі быў той дыялог, але потым гэта ўсё развалілася. І пасля 
снежаньскіх  падзей,  я  думаю,  наадварот  адзначаецца  тэндэн
цыя да разладу, таму што зараз улада спрабуе раскалоць апазі
цыю. Выступіў Раманчук са сваім пакаяннем, што адразу ўнесла 
раздрай у АГП. Частку астатніх кандыдатаў пакуль што патрыма
юць у “амерыканцы”, яны стануць героямі супраціву. Некаторыя 
адпушчаны, як Кастусёў і Рымашэўскі. У іх адрас будуць выказ
вацца падазрэнні: чаму выпусцілі, калі астатнія сядзяць? Зразу
мела, што ў працы да іх таксама будзе пэўны недавер. Невядома, 
што стане з Мілінкевічам. Хутчэй за ўсё, ён будзе гуляць у сваю 
асобную гульню. Калі будзе працягвацца кампанія “Гавары праў
ду”, то гэта будзе цалкам яшчэ адна свая гульня.

УСЕ СПАДЗЕВЫ НА РАДУ?
Для  «супрацьдзеяння  нарастаючаму  тэрору  і  рэпрэсіям» 

пасля  падзей  19  снежня  створана  Нацыянальная  каардына
цыйная рада дэмакратычнай апазіцыі.

Прадстаўнікі апазіцыйных сіл прынялі Дэкларацыю аб сіту
ацыі ў Беларусі.

Пад  дакументам  падпісаліся  амаль  усе  арганізацыі  дэма
пазіцыі:  Кангрэс  дэмакратычных  прафсаюзаў,  Беларуская  са
цыялдэмакратычная партыя (Грамада), БСДГ, Беларуская пар
тыя левых «Справядлівы свет», АГП, «Гавары праўду», рух «За 
Свабоду»,  “Малады  Фронт»,  «Еўрапейская  Беларусь»,  Партыя 
БНФ, аргкамітэт БХД, аргкамітэт Партыі свабоды і прагрэсу ды 
іншыя структуры.

«Гэтая  ініцыятыва  найперш  заклікана  вырашыць  канкрэт
ную задачу — вызваленне палітзняволеных і, апрач таго, ма
білізацыя беларускай грамадскасці і міжнароднай супольнас
ці  на  салідарнасць.  Яшчэ  адной  важнай  тэмай  магло  б  стаць 
аб’яднанне апазіцыйных сіл, для таго каб дамагчыся справяд
лівых выбараў», — так пракаментаваў падзею ў інтэрв'ю Pyx.by 
саветнік кіраўніка руху «За Свабоду» Аляксандра Мілінкевіча 
палітолаг Алесь Лагвінец.

Разам  з  тым  «ёсць  пытанні  наконт  таго,  наколькі  высокая 
ступень узаемадаверу паміж падпісантамі, каб плённа кансуль
тавацца і дзейнічаць сапраўды супольна».

 ДАРЭЧЫ

ЦІ АБ’ЯДНАЕЦЦА БЕЛАРУСКАЯ 
АПАЗІЦЫЯ?

Нашы галоўныя апазіцыянеры адзін аднаму руку падаюць пры 
сустрэчы, але гэтага так мала для аб’яднання.

Гендэрнае пытанне

Кіраўніца Цэнтрвыбаркама 
Лідзія Ярмошына адной 
сваёй фразай паставіла на 
месца амаль усіх жанчын, 
якія па ідэйных меркаван-
нях у дзень прэзідэнцкіх 
выбараў прыйшлі на 
“плошчу”. На думку спада-
рыні Ярмошынай, жанчы-
ны павінны не па плошчах 
бадзяцца, а сядзець дома і 
боршч варыць.

“А на “плошчы” гэтым жан
чынам  няма  чаго  рабіць”,  — 
прынамсі,  менавіта  так  яна 
сказала  карэспандэнту  “Еўра
радыё”,  ацэньваючы  дзеянні 
сіл  правапарадку  ў  адносінах 
да ўдзельнікаў акцыі пратэсту 
каля Дома ўрада.

«Сядзелі б дома, боршч ва
рылі, а не па “плошчах” бадзя
ліся. Мне ў галаву такое нават 
не  прыйдзе!  —  словы  спада
рыні  Ярмошынай  імгненна 
разляцеліся  па  інтэрнетрэ
сурсах. — Гэта ганьба для жан
чыны  —  удзельнічаць  у  такіх 
мерапрыемствах.  Я  яшчэ  ра
зумею, калі яна дзяўчына дур
ная, маладая, — такіх маладых 
людзей шмат. А калі жанчына 
ва  ўзросце  ідзе  —  значыць, 
у  яе,  прабачце,  штосьці  з  інт
электам не ў парадку».

Прадстаўнікі  вядомых  бе
ларускіх  жаночых  арганіза
цый далі свой адказ Лідзіі Яр
мошынай.

НІНА СТУЖЫНСКАЯ:

“НА “ПЛОШЧУ” ПРЫЙШЛІ 
САМАДАСТАТКОВЫЯ 
ЖАНЧЫНЫ…”.

Старшыня Беларускай 
жаночай лігі гісторык Ніна 
Стужынская заўважыла, што 
на “плошчы” было шмат са-
мадастатковых жанчын, на 
якіх трымаюцца і дом, і гаспа-
дарка, і навука.

—  Ярмошына,  відаць, 
лічыць,  што  жанчына  здоль
ная  толькі  ля  пліты  стаяць,  а 
калі  можа  яшчэ  і  на  “плошчу” 
выйсці,  то  гэта,  аказваецца, 
недахоп  інтэлекту,  —  камен
ціруе  Ніна  Іванаўна.  —  Шчы
ра  кажучы,  раней  да  гэтай 

чыноўніцы я ставілася з боль
шым  піетэтам.  А  пасля  гэтага 
выказвання  задумалася,  і  пра 
ўзровень  яе  адукацыі  ў  тым 
ліку.  Мне  падавалася,  што 
гендар ужо стаў такой катэго
рыяй,  якую  асвоілі  амаль  усе 
чыноўнікі.  Некаторыя  з  іх  з 
вялікім  энтузіязмам  паставілі
ся  і  да  з’яўлення  ў  нас  Нацы
янальнага плана па дасягнен
ні  гендарнай  роўнасці.  Можа, 
Лідзія  Міхалаўна  нічога  не 
падазравала  пра  існаванне 
гэтага плана? А насамрэч гэты 
план  зафіксаваў  наяўнасць 
няроўнасці  паміж  мужчынай 
і  жанчынай  у  беларускім  гра
мадстве.

— У вас ёсць раскошная 
фраза наконт баршчу: калі 
жанчына можа зварыць 
смачны борш, то, значыць, 
яна можа “замуціць” і вы-
датную палітычную кам-
панію…

—  Так,  гэта  з  паліталогіі. 
Правесці  добрую  палітычную 
кампанію  —  гэта,  сапраўды, 
як  зварыць  класны  боршч. 
Гэта  своеасаблівае  паліттэх
налагічнае  практыкаванне: 
ты  варыш  боршч,  падбіраю
чы  неабходныя  кампаненты. 
І,  між  іншым,  зварыць  боршч 
—  таксама  вялікае  майстэрс
тва.  І  не  ўсе  гэта  могуць,  не 
ўсім  дадзена,  гэтаксама  як  не 
ўсім  дадзена  дабіцца  добрага 
палітычнага  выніку.  Палітыч
ны поспех, як і боршч, таксама 
мае свае складнікі.

— Цалкам верагодна, 
што на “плошчу” выйшлі 
тыя жанчыны, у якіх боршч 
дома быў прыгатаваны.

—  Так.  На  “плошчу”  якраз 
прыйшлі  самадастатковыя 
жанчыны.  І  мяне  парадавала, 
што  гэта  былі  незнаёмыя  мне 
жанчыны,  бо  за  10—15  гадоў 
мы ўжо прызвычаіліся на ўсіх 
акцыях  бачыць  адны  і  тыя  ж 
твары.  І  я  шчыра  радавалася, 
калі  бачыла  добра  апранутых 
жанчын: у норкавых шубах, на 
абцасах.  На  мой  погляд,  гэта 
былі  жанчыны  сярэдняга  кла
са, якія складаюць большасць 
у  эканоміцы  і  на  якіх  трыма
юцца  і дом,  і  гаспадарка,  і на
вука…

ЛЮДМІЛА ПЕЦІНА:

“СПАЧАТКУ Ў ЛОЖАК, А 
ПОТЫМ — НА КУХНЮ…”.

Беларускія жанчыны не 
маюць магчымасці ўплыва-
ць на дзяржаўныя працэсы, а 
дзяржава звяртае мала ўвагі 
на жаночыя праблемы. Таму, 
відаць, некаторыя жанчыны і 
пайшлі на “плошчу”. Так лічы-
ць член Нацыянальнага саве-
та па гендарнай палітыцы 
пры Савеце міністраў, сустар-
шыня грамадскага аб’яднання 
“Жаночы незалежны дэмакра-
тычны рух” Людміла Пеціна.

—  Недарэмна  Лідзіі  Ярмо
шынай  не  так  даўно  прысуд
зілі  званне  сэксіста  года,  — 
выказвае  свае  думкі  Людміла 
Сямёнаўна.  —  Вельмі  сумна, 
што чалавек такога ўзроўню (а 
Ярмошына прадстаўляе высо
кую дзяржаўную пазіцыю) мае 
такі пункт гледжання.

Заўважу, што жанчыны ў на
шай краіне — гэта вельмі якас
ная  сацыяльная  група.  У  мі

нулым  годзе  выйшаў  зборнік 
“Мужчыны  і  Жанчыны”,  згод
на з якім у Беларусі жанчын з 
вышэйшай  адукацыяй  зараз 
ужо  на  20  працэнтаў  больш, 
чым мужчын. І жанчынспецы
ялістаў у нашай краіне па ўсіх 
галінах каля 70 працэнтаў. Па 
структуры  занятасці  мужчы
ны  складаюць  прыблізна  75 
працэнтаў  —  як  правіла,  гэта 
рабочыя  без  спецыяльнай  і 
вышэйшай адукацыі.  І вось як 
пасля  такіх  даных  чыноўнік 
высокага ўзроўню можа заяў
ляць, што жанчыны не маюць 
права ўдзельчаць у палітыцы, 
што  яны  павінны  боршч  ва
рыць?!  На  жаль,  некаторыя 
людзі,  якія  дасягнулі  высокіх 
пасад у Беларусі, маюць такое 
аўтарытарнапатрыярхальнае 
мысленне…

Увогуле,  у  нас  існуе  праб
лема з удзелам жанчын у палі
тычных працэсах і грамадскім 
жыцці.  Нашы  даследаванні 
паказваюць,  што  жанчыны 
самі  сыходзяць  і  з  палітыч
ных  партый,  і  з  грамадскіх 
арганізацый. І не таму, што не 
хочуць  займацца  палітыкай. 
Проста  ўлада  стварыла  такія 
жорсткія  ўмовы,  у  якіх  цяжка 
дзейнічаць. 

Маючы  высокі  ўзровень 
адукацыі  і  кваліфікацыі,  жан
чыны  не  маюць  ніякіх  інстру
ментаў па прыняцці рашэнняў. 
Мужчын  на  высокіх  пасадах  у 
10  разоў  больш,  чым  жанчын. 
Гэта  абсалютны  гэндарны  пе
ракос.  Я  адсочвала  пасылы 
таго  ж  Лукашэнкі  напярэдадні 
выбараў.  Ён  нічога  не  гаво
рыць  аб  праблемах  жанчын. 
Сказаў толькі, што трэба павя
лічыць  насельніцтва  Беларусі 
ў некалькі разоў. Гэта значыць, 
што кожная жанчына фертыль
нага  ўзросту  павінна  нарад
зіць  78  дзяцей,  каб  выйсці  на 
тыя  паказчыкі,  якія  патрабуе 
кіраўнік дзяржавы. А ў нас, па 
афіцыйных даных, каля 70 пра
цэнтаў  жанчын  маюць  тыя  ці 
іншыя паталогіі. Зараз увогуле 
многім  жанчынам  праблемна 
нарадзіць дзіця, нават адно. Як 
можна рабіць такія заявы? Гэта 
сведчыць аб тым, што чалавек 
проста  не  цікавіцца  станам 
жанчын  і  яны  для  яго  —  асо
ба  другога  ці  трэцяга  гатунку: 
адправіць у ложак, а потым на 
кухню — боршч варыць…

МАРЫНА МІТ

СЭКСІСЦКІ  БОРШЧ  АД  ЯРМОШЫНАЙ

Прызначэнне жанчыны – толькі варыць боршч? 

На  гэтыя  пытанні  адказвае  адзін  з  ка
ардынатараў  грамадзянскай  кампаніі 
“Праваабаронцы  за  свабодныя  выбары” 
Алесь БЯЛЯЦКІ.

— Як Вы ацэньваеце сітуацыю, што 
склалася на дадзены момант?

  —  Тое,  што  адбылося  на  мінскай 
плошчы  Незалежнасці  19  снежня  міну
лага  года,  з’яўляецца  своеасаблівым 
сведчаннем  страху  ўлад  і  іх  жорсткасці, 
што  мусіць  падавіць  грамадскую  актыў
насць. Але ў нас ужо ёсць прышчэпка ад 
падобных рэчаў, ніхто не разгубіўся, хаця 
былі  пацярпелыя  і  сярод  журналістаў,  і 
сярод грамадскіх дзеячаў, палітыкаў. Я не 
бачу  гэта  разгромам  грамадзянскай  су
польнасці. Хутчэй, назваў бы гэта бойкай 
паміж праўдай і няпраўдай. Хаця сілы ня
роўныя  ў  плане  рэсурсаў,  але  на  нашым 
баку  маральнасць  і  праўда.  Мы  гатовы 
гэта перажыць.

— Адной праўды ўсё ж недастатко-
ва, без падтрымкі грамадства абысці-
ся немагчыма. Наколькі адчувальная 
сёння гэтая падтрымка?

—  Відавочна,  што  такія  ненармаль
ныя,  брутальныя  паводзіны  выклікаю
ць  асуджэнне  ў  беларускім  грамадстве. 
Асабліва  гэта  заўважна  ў  Мінску,  дзе 
людзі  маюць  большую  магчымасць  ат
рымліваць аб’ектыўную інфармацыю, дзе 
грамадства  не  замбіравана  афіцыйнымі 

СМІ.  Інтэрнэт  проста  гудзіць,  і  моладзь, 
якая  актыўна  ім  карыстаецца,  разумее, 
што  адбылося.  У  афіцыйную  версію  пад
зей,  што  мелі  месца  ўвечары  19  снежня, 
мала хто верыць. Шмат хто гаворыць, што 
гэта  была  няўдалая  правакацыя,  сплана
ваная  ўладамі  і  накіраваная  на  разгром 
апазіцыі,  якая,  аказваецца,  мае  немалую 
падтрымку  ў  беларускім  грамадстве. 
Я  думаю,  што  наша  грамадства  ў  стане 
аб’ектыўна  ўспрымаць  і  ацэньваць  тое, 
што  адбываецца.  Я  думаю,  у  бліжэйшыя 
месяцы  мы  ўжо  зможам  убачыць  рэак
цыю гэтага грамадства на такія дзеянні.

— Беларусь фактычна вяртае сабе 
ранейшую назву “апошняй дыктату-
ры Еўропы”, на якую ўжо забыліся. З 
якімі краінамі Вы маглі б параўнаць 
Беларусь? 

—  Наша  сітуацыя  бліжэй  за  ўсё  да 
Азербайджана, але, магчыма, больш вясё
лая,  бо  грамадзянская  супольнасць,  як 
паказалі апошнія падзеі, больш арганіза
ваная, знітаваная. Што тычыцца агульнай 

сітуацыі  падаўлення  нязгодных,  то  мы 
знаходзімся бліжэй за ўсё да краін трэця
га свету. Мы значна адстаём ад краін Ла
цінскай  Амерыкі,  калі  не  ўлічваць  Кубу. 
Таму Беларусь можна ставіць у адзін шэ
раг з Зімбабвэ, Егіптам, Марока, Тунісам. 

Апазіцыя ж у нас акурат укладваецца ў 
цывілізаванае  разуменне  апазіцыі.  Яшчэ 
ад пачатку 1990х быў абраны мірны шлях 
барацьбы.

— Наколькі санкцыі Захаду здоль-
ныя паўплываць на кіраўніцтва Бела-
русі?

— Я мяркую, што санкцыі і асуджэнне 
чыноўнікаў,  якія  маюць  дачыненне  да 
ўзурпацыі  ўлады,  палітычных  рэпрэсій, 
будуць адэкватным адказам з боку еўра
пейскіх  краін.  Бо  тое,  што  мы  ўбачылі, 
не ўпісваецца ні ў якія рамкі. Але многае 
залежыць і ад нашага грамадства, кожны 
чалавек мусіць зразумець, што яго дабра
быт у будучыні залежыць ад улады.

Даведка:
Інфармацыю пра кампанію "Правааба

ронцы  за  свабодныя  выбары",  а  таксама 
ўсе  справаздачы  —  этапныя  і  тыднёвыя 
—  можна  знайсці  на  сайтах  Правааба
рончага  цэнтра  "Вясна"  (www.spring96.
org) і Беларускага Хельсінкскага камітэта 
(www.belhelcom.org).

СВЯТЛАНА ЖОЛУДЗЬ

А.БЯЛЯЦКІ: “НА НАШЫМ БАКУ 
МАРАЛЬНАСЦЬ І ПРАЎДА” 

У Беларусі распачата новая хваля 
рэпрэсій. Допыты, ператрусы, 
затрыманні, арышты, ціск на адва-
катаў, журналістаў, праваабарон-
цаў… Ці здольная выжыць у такіх 
умовах грамадзянская супольнас-
ць краіны? Чаго варта чакаць у 
бліжэйшы час?

Парламент ЕС аднадушна 
прыняў самую жорсткую 
ў гісторыі рэзалюцыю па 
Беларусі.

Прапаноўваецца  пры
мяніць  Беларусі  экана
мічныя  санкцыі.  Таксама 
прагучаў  заклік  наконт  не
дарэчнасці  хакейнага  чэм
піянату  ў  Мінску.  Дэпутаты 

заклікаюць  спыніць  усяля
кія  кантакты  з  лукашэнкаў
цамі, увесці візавыя санкцыі 
супраць  іх.  Еўрапарламент 
шкадуе  з  нагоды  таго,  што 
Расія прызнала апошнія вы
бары ў Беларусі.

Аляксандр  Лукашэнка 
ж  у  адказ  даручыў  ураду 
падрыхтаваць  захады  ў  ад
каз  у  выпадку  ўвядзення 
супраць  Беларусі  якіхне

будзь  санкцый.  Пра  гэта 
ён  заявіў  сёння  на  нарадзе 
па  некаторых  унутрыпалі
тычных  пытаннях,  перадае 
карэспандэнт БелТА.

«У  выпадку,  калі  хтоне
будзь  паспрабуе  ўвесці  суп
раць  краіны  эканамічныя 
або іншыя санкцыі, мы павін
ны  неадкладна  адрэагаваць, 
падрыхтаваць  меры  ў  адказ, 
аж  да  самых  жорсткіх,  — 

падкрэсліў  Лукашэнка.  —  І 
датычыць  гэта  павінна  абса
лютна  ўсіх,  хто  паспрабуе 
ціснуць і блакіраваць краіну, 
—  асобная  гэта  будзе  група 
краін ці нават Еўрасаюз у цэ
лым».

Адначасова  ён  абвінаваціў 
Польшчу  і  Нямеччыну  ў  тым, 
што яны стаялі за падрыхтоў
кай перавароту.

SVABODA.ORG

ЕЎРОПА ПАТРАБУЕ НОВЫХ ВЫБАРАЎ

У ноч з 19 на 20 снежня на офіс Пра
ваабарончага цэнтра “Вясна”, партнёра 
маніторынгавай кампаніі, быў ажыццёў
лены  напад  з  боку  КДБ,  у  выніку  чаго 
былі  затрыманы  10  супрацоўнікаў,  ся
род якіх каардынатары назірання Улад
зімір  Лабковіч  і  Валянцін  Стэфановіч. 
Пазней  праваабаронцаў  адпусцілі.  У 
выніку вобыску з офіса ПЦ “Вясна” былі 
канфіскаваны ўся камп’ютарная тэхніка, 
іншыя  носьбіты  інфармацыі,  фотазды
мачная апартура.

 ДАРЭЧЫ

Каардынатары грамад-
зянскай кампаніі "Права-
абаронцы за свабодныя 
выбары" перакананы, 
што мы яшчэ доўга буд-
зем асэнсоўваць падзеі, 
звязаныя з выбарамі 
Прэзідэнта Рэспублікі 
Беларусь, якія завяршылі 
2010 год.

А БЫЛІ І ПАЗІТЫЎНЫЯ 
ЗМЕНЫ…

На  прэсканферэнцыі  па 
падвядзенні  папярэдніх  вы
нікаў  незалежнага  назірання, 
якая  прайшла  днём  19  снеж
ня,  праваабаронцы  адзначы
лі,  што  прэзідэнцкія  выбары 
2010  года  характарызаваліся 
шэрагам  пазітыўных  змен  у 
параўнанні  з  папярэднімі,  у 
тым  ліку  большай  павагай  да 
грамадзянскіх  і  палітычных 
правоў  падчас  перадвыбар
най  кампаніі.  Аднак  у  цэлым 
выбарчы працэс не адпавядаў 
шэрагу  ключавых  міжнарод
ных  стандартаў,  што  тычацца 
дэмакратычных выбараў. 

Гэта  было  абумоўлена  ад
сутнасцю  роўнага  доступу  да 
сродкаў  масавай  інфармацыі 
для  ўсіх  кандыдатаў,  Най
больш важнай у сувязі з гэтым 
была  адсутнасць  празрыстас
ці  і  падсправаздачнасці  пад
час  падліку  галасоў,  што  не 
дазваляе  лічыць  аб’яўленыя 
вынікі  выбараў  адлюстраван
нем  волевыяўлення  выбарш

чыкаў.
Датэрміновае  галасаванне 

і  непрапісанасць  працэдуры 
захоўвання  бюлетэняў  пры 
яго  правядзенні  прывялі  да 
рознага  прачытання  закона 
і  практычных  дзеянняў.  Так, 
у  некаторых  выпадках  па
мяшканне  са  скрынямі  для 
галасавання  апячатвалася,  у 
некаторых  не.  Супрацоўнікі 
міліцыі  недзе  знаходзіліся 
каля будынка, дзе ідзе галаса
ванне,  недзе  —  у  будынку,  а 
ў некаторых выпадках іх пакі
далі  проста  ўнутры  памяш
канняў са скрынямі. Тое самае 
тычылася  і  адсутнасці  пэўнай 
нормы  ў  заканадаўстве  пра 
месцазнаходжанне  сяброў 
камісій  падчас  перапынку  ў 
іх  працы  і  пасля  галасавання. 
Што яны рабілі за зачыненымі 
дзвярыма  ў  адсутнасць  назі
ральнікаў  (паколькі,  згодна 
з  артыкулам  13  Выбарчага 

кодэкса,  назіральнікі  маюць 
права  назіраць  за  выбарчым 
працэсам  толькі  падчас  гала
савання),  апошнія  бачыць  не 
маглі, што таксама не спрыяла 
павышэнню даверу да работы 
выбарчых камісій.

Мелі  месца  папярэджан
ні  назіральнікаў,  ціск  на  іх,  у 
выніку чаго многія аказваліся 
перад  дылемай:  пісаць  скар
гі  на  выяўленыя  парушэнні  і 
быць  выдаленымі  з  участкаў 
альбо  паводзіць  сябе  ціха  і 
непрыкметна,  каб  “захаваць 
сваю  прысутнасць  на  ўчастку 
да канца”.

Удзельнікі  маніторынгу 
“Праваабаронцы  за  свабод
ныя  выбары”  звярнулі  асаб
лівую  ўвагу  на  тэндэнцыю 
росту  прымусу  да  датэрміно
вага  галасавання  на  дзярж
прадпрыемствах,  асабліва  ў 
малых гарадах. Да таго ж факт 
прымусу, на які масава скард

зіліся  грамадзяне,  фактычна 
прызнаны  ЦВК.  Так,  сакратар 
ЦВК  Мікалай  Лазавік  сказаў: 
студэнтаў  ніхто  не  прымушаў 
галасаваць  датэрмінова,  іх 
проста  папрасілі.  Але  такія 
“просьбы”  з’яўляюцца  адкры
тым  выкарыстаннем  адмініст
рацыйнага  рэсурсу,  бо  выба
ры  ў  нашай  краіне  —  справа 
добраахвотная,  і  чалавек  мае 
права не галасаваць зусім аль
бо галасаваць у абраны дзень.

Такім чынам, праваабарон
цы  канстатавалі,  што  асноў
ная  праблема  заключаецца  ў 
агульнай  атмасферы  адносін 
да  выбараў,  што  не  давала 
падстаў казаць пра адкрытас
ць і празрыстасць працэсу во
левыяўлення.

Пацвярджэннем гэтых слоў 
фактычна  і  стаў  той  масавы 
пратэст,  які  вывеў  у  цэнтр 
беларускай  сталіцы  тысячы 
чалавек — даверу да вынікаў 
галасавання  і  справядлівага 
падліку  галасоў  не  было,  вы
малёўвалася  верагоднасць 
другога  тура.  Пайсці  на  гэта 
ўлада, вядома ж, не магла.

ІЗНОЎ “КРЫВАВАЯ”  
НЯДЗЕЛЯ

“Крывавай  нядзеляй”  на
звалі  незалежныя  сродкі  ма
савай  інфармацыі  той  позні 
вечар  у  Мінску  19  снежня 
—  брутальны  разгон  і  затры
манні некалькі соцень удзель
нікаў  акцыі  (сярод  якіх  папа
даліся  і  выпадковыя  людзі), 
нязгодных  з  афіцыйнымі  па
пярэднімі лічбамі. 

ІВАН МАКСІМЧЫК

ВЫБАРЫ  ЯК  ІНДЫКАТАР

Падтэкст такі: у прававой дзяржаве 
кіраўнік  краіны  не  можа  ўмешвацца 
ў  ход  следства.  Але  ж  сам  Лукашэнка 
рабіў гэта не адзін раз і цяпер сцвярд
жае, што можа вызваліць затрыманых 
на  стадыі  следства  (такую  заяву  ён 
зрабіў 30 снежня). Больш за тое, было
му кандыдату ў прэзідэнты Віталю Ры
машэўскаму  меру  стрымання  змянілі 
з  арышту  на  падпіску  аб  нявыездзе 
менавіта  пасля  таго,  як  ён  звярнуўся 

з тлумачальным лістом да Аляксандра 
Лукашэнкі.

ІЗНОЎ У ГУЛЬНІ МАСКВА
А падчас размоў за закрытымі дзвяры

ма, як паведамляе “Наша ніва”, Мартынаў 
сцвярджаў, што гвалт у Мінску справака
вала Масква, і пагражае, што калі Еўраса
юз увядзе санцыі ў адносінах да Беларусі, 
то  кіраўніцтва  краіны  будзе  вымушана 
пайсці на больш шчыльную інтэграцыю... 
з гэтай самай Масквой.

…Тое,  што  вырабляюць  сёння  спец
службы, агідна, але, прынамсі, зразумела. 

Гэтых людзей наймалі менавіта на змаган
не з апазіцыяй. Некаторыя са спецназаў
цаў  нават  выхваляюцца  сваімі  “подзвіга
мі” ў сацыяльных сетках — такі ўзровень 
адукацыі і агульнага развіцця.

Іншая справа Мартынаў, чалавек інтэлі
гентны  і  знаёмы  з  сусветнымі  практыкамі. 
Ён не можа не разумець, што тым ці іншым 
чынам спрабуе выдаць чорнае за белае.

Быў  такі  міністр  замежных  спраў  пры 
Садаме  Хусейне  Тарык  Азіз,  які  вельмі 
любіў  белае  выстаўляць  чорным  і  наад
варот…

ВАЛЯНЦІН СЫЧ

ЦІ ЎДАСЦА ЧОРНАЕ ВЫДАЦЬ ЗА БЕЛАЕ
Заканчэнне.   
Пачатак на стар. 1

  
 
Плошча Незалежнасці стала сакраментам

Новы год пачаўся для 
прыхільнікаў беларускай 
музыкі з непрыемнай 
неспадзяванкі. Вакол 
флагмана беларускага 
рок-н-ролу — гурта N.R.M. 
— выбухнуў скандал, які, 
па-сутнасці, паставіў крыж 
на далейшым існаванні 
легендарнай каманды. У 
неадназначнай сітуацыі 
разбіраўся карэспандэнт 
“Тут і цяпер”.

“ТВОРЧЫ АДПАЧЫНАК ПА 
СВАЁЙ ІНІЦЫЯТЫВЕ”

Дэтанатарам  скандалу  ста
ла 15я юбілейная цырымонія 
“Роккаранацыя”,  якая  мусіць 
адбыцца ў Мінску 18 лютага. У 
звязку з гэтым гітарыст N.R.M. 
Піт  Паўлаў  паведаміў  сенса
цыю: гурт выступіць на "кара
нацыі"  без  свайго  франтмэна 
Лявона Вольскага.

"Лявону немагчыма было 
што-небудзь сказаць. Цягам 
года ён пазбягаў кантактаў з 
гуртом у прынцыпе, не хадзіў 
на рэпетыцыі, адмаўляў ва 
ўсіх канцэртах, якія прапаноў-
валі гурту. А гурт не прызвы-
чаены сядзець без рэпеты-
цыяў і без канцэртаў... Лявон 
не звольнены з калектыву. Ён 
пайшоў у творчы адпачынак 
сам, па сваёй ініцыятыве. Але 
калі адзін з удзельнікаў гурта 
прымае ў аднабаковым парад-
ку рашэнне, якое ставіць гурт 
у двухсэнсоўнае становішча, 
то ён можа чакаць, што гурт 
таксама паставіць яго ў двух-
сэнсоўнае становішча”, — за
явіў  у  эфіры  “Еўрарадыё”  Піт 
Паўлаў.

Арганізатар  “Роккарана
цыі”  Павел Кашырын  паве
даміў  карэспандэнту  “Тут  і 
цяпер”, што некалькі разоў ця
гам месяца прапаноўваў Воль
скаму  выступіць  на  юбілей
ным  фэсце,  але  атрымліваў 
адказы,  што  “гэта  малавера
годна”.  Гэты  факт  нашаму  вы
данню пацвердзіў і сам Лявон. 
Тады прадзюсар звярнуўся да 
гітарыста N.R.M.

У сваю чаргу Піт Паўлаў да
даў,  што  Вольскі  прапанаваў 
узяць  паўзу  яшчэ  тры  гады 
назад.  У  2009м  гурт  адыграў 
усяго  5  канцэртаў  (супраць 
50  у  мінулыя  гады),  у  2010м 
музыкі  ўвогуле  выходзілі  на 
сцэну аднойчы.

“ДАРУЙЦЕ, ПРАШУ ВАС, ІМ 
ГЭТЫ КРОК У ГЭТЫ ЧАС”

Сам Лявон Вольскі камен
таваць сітуацыю адмаўляецца. 
Сваю  пазіцыю  ён  патлумачыў 
у адкрытым лісце да прыхіль
нікаў.

“Я вымушаны звярнуцца 
да вас з гэтым лістом, каб не 
каментаваць потым кожна-
му тое, што пракаментава-
ць немагчыма. Прынамсі для 
мяне і цяпер, бо вельмі цяжка. 
Цяжка на душы. Найперш цяж-
ка ад таго, што адбываецца 
ў краіне. А таксама цяжка 
даведвацца з прэсы пра тое, 
што я знаходжуся ў бестэрмі-
новым адпачынку, куды мяне 
адправілі калегі па гурце. Да-
руйце, прашу вас, ім гэты крок 
у гэты час. Даруйце мне, што 
гэткая сітуацыя сталася 
мажлівай.

Безумоўна, для ўсяго гэтага 
былі нейкія перадумовы, але 
папярэдне не патэлефанаваць 
і не параіцца — гэта неяк зусім 
не па-чалавечы. І яшчэ раз пра-
шу вас: даруйце ўсім нам, да-
тычным да гэтае абсурдовае 
падзеі і да таго, што яна адбы-
лася”, — ідзецца ў звароце.

Дадамо,  што  апошнія  два 
гады  франтмэн  N.R.M  сапраў
ды сканцэнтраваны на асабіс
тых праектах. Увесну мінулага 
года  выйшла  ягоная  сольная 
кружэлка  “Белая  яблыня  гро

му” — песні на вершы класікаў 
беларускай  паэзіі.  Паралель
на Лявон актывізаваў дзейнас
ць  “Крамбамбулі”.  Гурт  набыў 
новы,  перспектыўны  склад. 
Музыка  стала  больш  жорс
ткай і ў сваёй цяжкасці больш 
набліжанай  да  N.R.M.  Разам  з 
новай “Крамбамбуляй” улетку 
Вольскі  выступіў  на  буйным 
фэсце  Be2gether  на  літоўска
беларускім памежжы, а цяпер 

працуе  над  стварэннем  нова
га альбома з “песнямі народаў 
Еўропы”. У той жа час ён неад
наразова заяўляў, што вяртац
ца да N.R.M. і іграць адны і тыя 
ж песні ў яго цяпер няма анія
кага жадання.

N.R.M. БЕЗ ВОЛЬСКАГА?
“Яўнага франтмэна ў N.R.M. 

ніколі не было, і зараз не будзе. 
[На рок-каранацыі] мы будзем 
спяваць усе ўтрох", — заявіў Піт 
Паўлаў,  паабяцаўшы  праспя
ваць у тым ліку і песні з новага 
альбома, працу над якім слын
ны гурт вядзе без свайго лідара.

Ці  магчыма  ўявіць  N.R.M. 
без  Лявона  Вольскага,  які 
быў  ідэйным  натхняльнікам, 
аўтарам  большасці  песень 
і  вакалістам?  Не.  Ці  мажліва 
ягонае вяртанне ў гурт у пер
спектыве?  Пасля  гэтага  скан
далу,  найхутчэй,  не.  Выглядае 
так, што эпоха N.R.M. скончы
лася не толькі фактычна, але і 
фармальна.

Відавочна,  што  ў  гэтай 
сітуацыі  не  ўсё  адназначна. 
Пэўную  рацыю  маюць  і  адзін, 
і  другі  бок.  Шкада  толькі,  што 
людзі,  якія  знаёмы  некалькі 
дзесяцігоддзяў  і  столькі  часу 
рабілі адну справу, цяпер не ў 
стане  цывілізавана  дамовіцца 
паміж сабой і палічылі за леп
шае вынесці смецце з хаты.

АНДРУСЬ САДКЕВІЧ

КАНЕЦ ЭПОХІ N.R.M.

…НАВАТ СУПРАЦОЎНІКІ КДБ
Гурт  N.R.M.,  ці  “Незалежная  Рэспубліка  Мроя”,  быў  засна

ваны  ў  1994  годзе  на  падмурку  першага  беларускамоўнага 
“цяжкага” гурта «Мроя». У яго склад увайшлі Алег Дземідовіч 
(ударнік), Юрась Ляўкоў (басгітара), Піт Паўлаў (гітара), Лявон 
Вольскі (вакал, гітара).

Першы альбом каманды “Lalalala” пабачыў свет у 1995 годзе. 
За наступныя 16 год “міністры” “Незалежнай Рэспублікі Мроя” 
выпусцілі 9 альбомаў, апошні з якіх (“06”) — у 2007 годзе.

На песнях N.R.M., многія з якіх сталі нацыянальнымі рокхі
тамі  (“Партызанская”,  “Паветраны шар”,  “Тры чарапахі”,  “Лёг
кіялёгкія”,  “Менск  і  Мінск”  і  інш.)  выгадавалася  ўжо  не  адно 
пакаленне  маладых  беларусаў.  Прычым,  паводле  агульнага 
меркавання, у справе выхавання нацыянальнага духу і патры
ятызму  N.R.M.  выканаў  работу  цэлага  дзяржаўнага  інстытута. 
Інстытута, які за два дзесяцігоддзі суверэнітэту ў Беларусі так 
і не з’явіўся.

Доказам гэтаму стала, напрыклад, нядаўняя гісторыі з воб
шукам у аднаго з актывістаў “Маладога фронту” ў звязку з пад
зеямі 19 снежня ў Мінску. Падчас ператрусу на кватэры “мала
дафронтаўца” малады супрацоўнік КДБ узяў гітару гаспадара 
ды  раптам  зайграў  “Тры  чарапахі”.  Праўда,  як  стала  вядома 
“Тут і цяпер”, пасля таго, як актывіст растыражаваў гэты фраг
мент у апазіцыйных СМІ і аб гэтым даведаліся ў ведамстве “жа
лезнага Фелікса”, супрацоўнік дзяржбяспекі пазбавіўся працы.

 ДАРЭЧЫ

Пра гэты малюнак можна забыць? 

ПРА СЦІПЛАСЦЬ І 
“ФЕРЗЯВІТАСЦЬ”

Віталь доўга і цяжка хварэў, 
але  амаль  да  апошняга  дня 
працягваў весці сваю калонку 
ў “Тут і цяпер”, дзе друкаваўся 
пад псеўданімам Максім Пеш
ка. Чаму Пешка?

Неяк  Віталь  дапусціў  не
вялічкую  недакладнасць  у 
адным  са  сваіх  тэкстаў,  што 
здараецца калінекалі ў кож
нага  журналіста.  Потым  ён 
адразу  папрасіў  прабачэн
ня  ў  чытачоў.  Апошні  сказ 
гэтага  прабачэння  быў  такі: 
“Маўляў,  пешка,  што  з  яе 
ўзяць?”.

Шчыра  кажучы,  у  сваім 
жыцці  больш  сціплага  жур
наліста я не сустракаў.  І ўпэў
нены,  што  ўжо  не  сустрэну. 
Гэта  пры  тым,  што  Віталь  Та
рас  у  журналістыцы  быў  і  за
стаецца  не  пешкай,  а  самым 
натуральным фярзём ці нават 
каралём — гэта як каму пада
баецца.

Цяпер  нярэдкія  выпадкі, 
калі  журналісты  —  сапраўд
ныя “пешкі”  без усялякіх па
кутаў  сумлення  выстаўляюць 
сябе “фярзямі”. 

Пасля  смерці  Віталя  неяк 
асабліва выразна разумеецца, 
што  жыццё  само  вызначае, 
якой  насамрэч  “фігурай”  быў 
той  ці  іншы  чалавек  на  “шах
матнай” дошцы.

Публіцыст Аляксандр Там
ковіч  калісьці  напісаў  кні
гу  “Інтэрв’ю,  якіх  не  было”. 

Вось  што  ён  гаворыць  пра 
працэс яе напісання: “Каб не 
пакрыўдзіць астатніх, бо там 
сабраны  толькі  VIPы  айчын
най  журналістыкі,  скажу  так: 
адным  з  самых  сціплых  маіх 
рэспандэнтаў  быў  Віталь  Та
рас.  І  гэта  вельмі  красамоў
на гаворыць пра чалавека. Я 
ведаў, што ён — сапраўдная 
“акула  пера”,  а  тут,  у  маёй 
кніжцы, сам пра сябе напісаў 
маленькі  тэкст.  Разумею  ра
сейцаў,  якія  кажуць  —  “мал 
золотник, да дорог”. Хай кож
ны  паспрабуе  так  коратка 
распавесці  пра  сваё  жыццё. 
Не  атрымліваецца?  Гэтым  і 
адрозніваюцца  Майстры  ад 
усіх астатніх”.

ПРА АДПАВЕДНАСЦЬ 
КАНОНАМ

Неяк  я  азнаёміўся  з  выні
камі  аднаго  сацыялагічнага 
даследавання на тэму “Якім вы 
ўяўляеце сабе сучаснага жур
наліста?”.  Сярод  папулярных 
адказаў сустракаліся і наступ
ныя:  нахабным,  прабіўным, 
павярхоўным,  агрэсіўным, 
прагным да сенсацый.

Ні пад адзін з гэтых эпітэтаў 
Віталь Тарас не падпадаў. Сціп
лы (нават занадта), глыбокі, ла
годны, ён адмаўляў пагоню за 
сенсацыяй  як  самамэту.  Сяр
гей  Харэўскі  меў  рацыю,  калі 
сказаў,  што  В.Тарас  не  надта 
адпавядаў  канонам  сучаснай 
журналістыкі,  часам  агрэсіў
най і не надта пераборлівай у 
спосабах здабычы інфармацыі 
і метадах яе перапрацоўкі.

Але  ад  гэтага  тарасаўс
кая  журналістыка  няшмат 
страчвала  ў  чытацкіх  вачах 
і  сэрцах.  А  тое,  што  быў  “та
расаўскі”  чытач,  сумнявац
ца  не  выпадае.  У  мяне  ёсць 
68гадовы  знаёмы,  які  чытаў 
Віталя  Тараса  ў  розных  вы
даннях  14  гадоў  запар!  Сёння 
ён прызнаўся, што з задаваль
неннем чытаў бы яго да скону 

дзён. Скончыліся зямныя дні і 
ночы яго любімага аўтара.

Як  не  здзейсніліся  шмат
лікія планы і задумкі Віталя. 

Засталася толькі яго багатая 
творчая  спадчына.  І  цвёрдая 
ўпэўненасць  у  тым,  што  жур
налістыка і сёння, у час роскві
ту ўсёпаглынаючых дастаткова 
цынічных інфармацыйных тэх
налогій,  можа  і  павінна  заста
вацца сумленнай.

ПРА РАЗУМЕННЕ 
СУМЛЕННАСЦІ

Праўда, ёсць людзі  і струк
туры, якія пасвойму разумелі 
і разумеюць сумленнасць уво
гуле.  І  сумленнасць  Віталя  у 
прыватнасці. 

Малодшы  лейтэнант  мілі
цыі,  які  прыйшоў  у  хату  Тара
саў  пасля  смерці  Віталя,  каб 
засведчыць  адсутнасць  у  гэ
тым нейкага крыміналу, пачаў 
катаць  па  яго  руках  пудру  ці 
іншую  “мазюку”.  Перад  гэтым 
Алена,  жонка  Віталя,  і  яго 
сын  Антон  заўважылі  ў  руках 
міліцыянта  нейкую  пластыко
вачку.  Родныя  зразумелі,  што 
ён  збіраецца  браць  адпячаткі 
пальцаў у нябожчыка, і пачалі 
пярэчыць  —  мёртвы  ж  ужо 
нічога  не  можа  зрабіць!  На 
што пачулі рэпліку: “А раптам 
дзесьці  ёсць  нераскрытае  за
бойства?..”

ВАРТАВЫ СУМЛЕННАЙ 
ЖУРНАЛІСТЫКІ ПОСТ ЗДАЎ

У ноч з 17 на 18 студзеня на 55-м годзе сышоў з жыцця Віталь Тарас, 
вядомы публіцыст, пісьменнік, журналіст, наш калега і сябра.

З КНІГІ “ІНТЭРВ’Ю, ЯКІХ НЕ БЫЛО”
Віталь Тарас: “Свой «выбар» я зрабіў задоўга да таго, як пра

гучалі вядомыя словы пра «чэсных» і «нячэсных» журналістаў. 
Слова выбар я стаўлю таксама ў двукоссе, бо, пачынаючы піса
ць, не думаў, што выбіраю нейкі асаблівы шлях для сябе на ўсё 
жыццё. Я тады яшчэ вучыўся ў школе і нават не задумваўся пра 
гэта. Тым больш нічога не пралічваў наперад. І пазней мараль
ны выбар перада мной ніколі не паўставаў, проста вакол мяне, 
сярод маіх калег заўсёды пераважалі людзі, якія сумленна ра
білі сваю справу. І ў мяне не было выбару — здраджваць пра
фесіі ці не здраджваць. Мабыць, таму, што не прапаноўвалі”.

 ДАРЭЧЫ

Віталь Тарас  нарадзіўся 
6  мая  1956  года  ў  Мінску  ў 
сям’і  пісьменніка  Валянці
на  Тараса.  Скончыў  журфак 
БДУ. Працаваў на Беларускім 
тэлебачанні,  у  газетах  «Літа
ратура  і  Мастацтва»,  «Куль
тура»,  расійскай  «Общей 
газете», на Радыё «Свабода», 
у штотыднёвіку «Наша Ніва». 
Лаўрэат  прэміі  імя  Алеся 
Адамовіча Беларускага ПЭН
цэнтра  за  1996  год.  Сябра 
Саюза  беларускіх  пісьменні
каў  і  Беларускай  асацыяцыі 
журналістаў.  Аўтар  кніг  пуб
ліцыстыкі  «Звыклае  зло», 
«Хроніка бягучых падзей».

 ДАВЕДКА “ТІЦ”

Працяг тэмы на стар. 8

У справе ўсталявання рэальнай незалежнасці Віталь Тарас 
зрабіў вельмі многа.



8 20.01.11-26.01.11 г. WWW.SVABODABY.NET
Апошняя паласа

Заснавальнік ТАА “Тут і цяпер”

Галоўны рэдактор А. Уласаў (email: info@svabodaby.net)

Адрас г. Мінск, вул. Касцюшкі, 18

Падпісана ў друк 22:45 20.01.11

Тыраж 299 экзэмпляраў

8 10 370 672 829 35 
Каб аформіць падпіску “Тут і цяпер”  
трэба адправіць смс са сваім адрасам на гэты нумар

падпіска на газету “Тут і цяпер” - БЯСПЛАТНАЯ

ВІТАЛЯ ТАРАСА ЎСПАМІНАЮЦЬ СЯБРЫ І КАЛЕГІ
АЛЯКСАНДР СТАРЫКЕВІЧ, РЭДАКТАР 
ІНТЭРНЭТ-ГАЗЕТЫ “САЛІДАРНАСЦЬ”:

— Хачу сказаць, што Віталь Тарас быў 
вельмі  інтэлігентным  чалавекам,  і  гэта, 
безумоўна,  не  магло  не  паўплываць  на 
дасканаласць,  глыбіню  і  праніклівасць 
яго твораў. Вельмі шкада, калі такія людзі 
сыходзяць ад нас заўчасна.

Людзей,  якія  так  глыбока  разумеюць, 
што  на  самай  справе  адбываецца  ў  на
шым жыцці, катастрафічна не хапае.

АЛЕСЬ АНЦІПЕНКА, ФІЛОСАФ: “З ІМ 
НІКОЛІ НЕ БЫЛО ДЫСКАМФОРТНА”.

—  Мы  не  былі  сябрамі,  але  Віталь  Та
рас быў надзвычай прыязны, цёплы і далі
катны  чалавек.  З  ім  ніколі  не  было  дыс
камфортна.  Смерць  чалавека,  якога  ты 
ведаў  даўно,  увідавочвае,  прынамсі  для 
мяне, што мяжа паміж жыццём і смерцю 
надзвычай умоўная. Проста ў будзённас
ці спраў і клопатаў мы не звяртаем на гэта 
аніякай увагі. Шкада, што не звяртаем... 

Светлая  памяць.  І  няхай  зямля  табе, 
дружа, будзе пухам.

ЗМІЦЕР БАРТОСІК, БАРД: “ВІТАЛЬ 
ПАСТАЯННА “ЧАСТАВАЎ” СВАІХ ЧЫ-
ТАЧОЎ ЦІКАВЫМІ ГІСТОРЫЯМІ”.

—  Я  рэгулярна  чытаў  Віталя  Тараса 
апошнія  дзесяць  гадоў  у  “Нашай  ніве”. 
Ён  пастаянна  “частаваў”  сваіх  чытачоў 
цікавымі  гісторыямі.  Прычым  яны  былі 
аднолькава  цікавыя,  незалежна  ад  таго, 
распавядаў ён пра сур’ёзныя філасофскія 
рэчы  або  пра  нейкія  эпізоды  са  свайго 
маленства.

В.Тарас  заўсёды  знаходзіў  патрэбныя 
словы, каб перадаць свае думкі, сугучныя 
з думкамі многіх людзей. А цяпер у мяне 
няма слоў, каб перадаць горыч страты…

ЮРЫЙ ТАПАРАШАЎ, ЖУРНАЛІСТ: 
“ВЕЛЬМІ ДАСЦІПНЫ БЫЎ ЧАЛАВЕК”.

— Я разам з ім быў ў камандзіроўцы ў 
Балгарыі пасля таго, як там адбылася “ак
самітавая”  рэвалюцыя.  Мы  адразу  пара
зумеліся і вельмі цікава правялі тыя дні. У 
паездках сустракаюцца людзі, з якімі цяж
ка  вытрымаць  нават  некалькі  хвілін.  По
бач  з  Віталём, наадварот, было  прыемна 
знаходзіцца кожную хвіліну, гумарыць ці 

абмяркоўваць нейкія сур’ёзныя справы.
Вельмі дасціпны быў чалавек…

РАМАН ЯКАЎЛЕЎСКІ, ПАЛІТЫЧНЫ 
АГЛЯДАЛЬНІК: “З ГЕНАМІ Ў АНТОНА 
ТАРАСА ЎСЁ Ў ПАРАДКУ”.

—  Мы  пазнаёміліся  з  Віталём,  калі  ён 
працаваў  у  газеце  “Літаратура  і  мастац
тва”.  Памойму,  ішоў  1988  год.  Віталь  Та
рас  быў  адным  з  нямногіх  журналістаў, 
якія  ўжо  тады  падтрымлівалі  так  званыя 
“нефармальныя” арганізацыі кшалту “Та
лакі” ці “Тутэйшых”. Павінен сказаць, што 
рабіць гэта было вельмі і вельмі няпрос
та.  Праўда,  па  іроніі  лёсу  тады,  як  аказа
лася, часы былі больш ліберальнымі, чым 
цяпер. Віталь не толькі заспеў гэтыя часы, 
але і ўсе апошнія гады не баяўся публічна 
выказваць  сваю  пазіцыю  па  самых  хва
равітых пытаннях сучаснага беларускага 
грамадства.

А  ў  1991  годзе  мы  сутыкнуліся  з  ім  у 
другі раз. Ён працаваў уласным карэспан
дэнтам «Общей газеты», а я — карэспан
дэнтам  «Коммерсанта».  Гэтымі  газетамі 
кіравалі вядомыя бацька і сын Якаўлевы.

Кожны  радок  яго  матэрыялаў,  яго 
учынкі,  думкі  сведчылі  аб  тым,  што  гэта 
прыстойны, надзейны, цікавы чалавек. А 
поспехі яго сына Антона ў журналістыцы 
—  пацвярджэнне  таму,  што  з  генамі  яго 
бацькоў, Віталя Тараса і Алены Лукашэвіч, 
усё ў парадку. 

Я ганарыўся тым, што ён называў мяне 
сваім сябрам.

СЯРГЕЙ ХАРЭЎСКІ, МАСТАЦТВАЗНАЎ-
ЦА: “МАСТАЦКАЯ ВАРТАСЦЬ ЯГО ЭСЭ-
ІСТЫКІ БУДЗЕ ТОЛЬКІ ЎЗМАЦНЯЦЦА”. 

— Сышоў вельмі таленавіты чалавек у 

росквіце сіл, які пакінуў надзвычай тале
навітую публіцыстычную спадчыну. Асаб
ліва  гэта  тычыцца  творчасці  В.Тараса  ў 
газетах  “Наша  ніва”  і  “Свабода”.  Унікаль
насць гэтай творчасці заключаецца ў тым, 
што можна ўзяць любы тэкст пяцігадовай 
ці двухгадовай даўнасці, перачытаць яго і 
здзівіцца таму, наколькі прароцкімі былі і 
застаюцца словы Віталя. 

Ён прытрымліваўся нязвыклага для су
часнага чытача фармату публіцыстыкі — 
традыцыйнай,  разважлівай,  насычанай 
гістарычнымі,  культурнымі,  паліталагіч
нымі паралелямі і параўнаннямі з розных 
краін  і  розных  часоў.  Для  таго,  каб  паў
навартасна ўспрымаць яго тэксты, трэба 
было быць падрыхтаваным чытачом. Але 
ў гэтым і палягае каштоўнасць артыкулаў 
Віталя  Тараса.  Гэта  павінна  цаніць  мала
дое пакаленне журналістаў, і яно павінна 
вучыцца на такой публіцыстыцы.

Перакананы:  мастацкая  вартасць  і 
каштоўнасць  яго  эсэістыкі  з  цягам  часу 
будуць толькі ўзмацняцца. 

АЛЯКСАНДР ТАМКОВІЧ, ПУБЛІЦЫСТ: 
“ВІТАЛЬ ХВАЛЯВАЎСЯ САМ І “ПРЫ-
МУШАЎ” ДА ГЭТАГА ІНШЫХ”.

— Такое адчуванне, што мы былі знаё
мы заўсёды. Ёсць катэгорыя людзей, якіх 
называюць аднадумцамі. На многія рэчы 
мы глядзелі аднолькава.

Мы  не  былі  з  ім  блізкімі  сябрамі,  але 
пасябраваць маглі патэнцыяльна, бо мне 
вельмі  падабалася  яго  “шэрае  рэчыва”. 
Люблю  і  паважаю  разумных  людзей.  Як  і 
Віталь,  я  не  люблю,  калі  нас  падзяляюць 
на  “чэсных”  і  нячэсных”.  Ёсць  добрыя 
журналісты  і  ёсць…  не  вельмі  добрыя. 
Віталь Тарас умеў не толькі прыгожа піса
ць, а і думаць над тым, што піша.

І яшчэ. Мне вельмі падабалася яго гра
мадзянская і чалавечая Мужнасць. Калі ты 
хварэеш, дактары раяць не хвалявацца. А 
ён хваляваўся сам і “прымушаў” да гэтага 
іншых, бо інакш не мог па азначэнні.

Калі  па  прынцыпе  “сазлучаных  сасу
даў” балы шторму нашых эмоцый адпавя
даюць сумленнасці (у выпадку з Тарасам 
так і было), то тут трэба ставіць самую вы
сокую адзнаку.

АЛЯКСАНДР КОКТЫШ


